
高所能及哉　上曰此不足論周家奕世積德以有天下

然使其後君非成康臣非周召益修厥德則文武之業何

能至八百年之久乎使其後世子孫皆如成康輔弼之臣

皆如周召則可以祈天永命國祚愈昌侍臣頓首曰誠如

斯言宗社萬年之福也

四月令都司上衛所城池水陸地理圖

六月　上御謹身殿吳沉等進講周書國則罔有立政用

憸人　上曰有小人必敗君子故唐虞任禹稷必去四凶

魯用仲尼必去少正卯小人巧於悅上忍於賊下人君者

喜其順適已意任其所爲受害者必多怨將誰歸譬如犬

馬噬人人不怨畜犬馬者乎沉曰小人中懷奸邪而其言

甚似忠信不可不𧦴　上曰𧦴之亦不易小人善於逢迎

彼知人主所樂爲者不顧非義乃牽合附會曰是不可不

爲知人主不樂爲者不顧有益於天下國家亦牽合附會

曰是不必爲此誠國之賊也自古以知人爲難而知言亦

不易也

七月定武軄妻妾封贈例○定文官封贈廕叙例十一條

○遣御史錄因于諸省　上諭都御史詹徽等曰民之休

戚係守令之賢否激濁揚淸則風紀之官實司之今御史

及按察司廵歷郡縣凡官吏賢否政事得失風俗美惡軍

--

民利病悉宜究心若徇私背公矯政沽名奇察瑣細妄典

人獄遺奸不究見善不舉皆爲失職卿等其宣布朕意令

其知之

九月令征南將軍申國公鄧鎮左右副將軍臨江侯陳鏞

濟寧侯顧敬率兵訏龍泉山寇平之

十月給諸番國勘合　上以海外諸國進貢信使往來眞

僞難辨遂命禮部置勘合文簿發諸國俾往來俱有憑信

稽考以杜奸詐之弊但遇入貢咨文具於所經各布政司

比對勘合相同然後發遣于是暹羅占城琉球等五十九

國俱給勘合文冊○頒鄕飲禮圖式○高麗遣使張伯崔

淸來貢以違命却之令禮部諭王

　〈按朝鮮周封箕子國也秦遼東外徼漢初爲燕衛滿所據武帝取爲眞番臨屯禁退玄蒐四郡漢未爲公孫氏〉

　〈所據魏威公孫晉幷于高崧高麗本扶餘別種王高璉居平壤卽樂浪已而東後鳴綠江東南千餘里後唐時〉

　〈王建代高氏幷有新羅百濟又徙東松岳以平壤爲西京子孫遣使朝貢宋遼金曰百餘年元至元中兩京內〉

　〈孱置東寧總管府其國東西南濱海北鄰女直西北至鴨綠江東西兩詎二千里南北四千里分入道統府州〉

　〈郡縣俗柔謹知文字喜讀書崇釋尙鬼惡綬裁折風巾服大袖後男女相悅爲婚死三年始葬飲食用俎豆官〉

　〈　閑威儀居皆茅茨衣多麻苧以田制俸以粳醞酒法無苛條刑不慘毒山川九都神嵩北岳海鴨綠江爲大〉

　〈產金銀銕山晶鹽細苧布白硾紙狼尾筆果下馬長尾艱貂豽海豹皮八梢魚昆布粳黍棒於人參茯苓之屬〉

　〈國朝洪武二年卽奉表稱臣朝貢不絕主是以其違約不暴故諭責之〉

安陸侯吳復卒于貴州追封黔國公塑像祀于功臣廟○

